EUTSI!

Laister zinema
aretoetan ikusiko
dugu euskarazko
film berria. -




MATRAKA w Z007THKD OTSAILAREN ZBTIK MAATXOAREN TAA

[08]

Berrikuntzarako
bide berriak

ASTEBURU HONETAN, ‘DISONANCIAS 2006’
PROIEKTUEN EMAITZAK IKUSI AHAL IZANGO DIRA,
DONOSTIAKO TABAKO FABRIKAN

IZASKUN BERAZA

Sei hilabete igaro dituzte Bizkaiko, Ara-
bako eta Gipuzkoako hamar enpresatako
ikertzaileekin lanean. 2006ko irailean
hasi, eta 2007ko otsailera arte. Euskal He-
rriko eta nazioarteko hamabost artista
dira, eta sei hilabete horietako elkarlana-
ren emaitza Donostiako Kultura Garaiki-
dearen Nazioarteko Gunean (Tabako Fa-
brika, Mandasko Dukearen pasealekua,
52) egongo da ikusgai, asteburu honetan.
Disonancias Tour. Emaitzak eta esperien-
tziak izenburuajarri diote erakusketari.
2005eko Divergentes proiektuaren on-
dotik, Disonancias (Disonantziak) ekime-
na aurkeztu zuten, helburu nagusi bate-
kin: «munduak nahastea», Alde batetik
enpresen mundua eta bestetik artistena
uztartunahidituzte Disonanciasekolagu-
nek. Arantxa Mendiharat Disonaricias
proiektuko koordinatzailearekin solasta-
tuda Matraka, etahitz gutxitan azaldu di-
gu zer den eta nondik datorren ekimen
hau: «Hainbat enpresari, artista batzuk
eskaintzen dizkiegu, elkarrekin ikerketa
proiektu bat gara dezaten. Enpresa jakin

batek beharbatdauka, zerbait ikertunahi
du, eta horretarako, artistaren laguntza
dauka. Beraz, proiektuaren xedea berri-
kuntzarako bide berriak jorratzea day.

2006ko uztailaren 7an zabalduzuten an-
tolatzaileek proposamenak jasotzeko
epea. Horretarako, aurretik, proiektuan
parte hartunahi zuten enpresek zehaztu
egin beharizan zuten zer nahi zuten artis-
tek ikertzea. «Enpresek erabakitzen dute
zein kontzeptu garatu nahi duten, edo
zein ideia, zein material... Ondoren, gul,
nazioarteko artistei zabaltzen diegu
deialdia. Proposamenak bidaltzerako ar-
tistek badakite zein enpresak parte har-
tuko duten eta zer ikertu nahi duten». Ar-
tistek, orduan, enpresa horietako baten-
tzat aurreproiektu berezi bat aurkezteko
aukera daukate.

Guztira 34 herrialdetako 150 artistaren
270 proposamen jaso zituzten. Denek, or-
dea, ezin zuten Disonancias proiektuan
parte hartu, eta epaimahaiak aukeraketa
bat egin zuen. Roger Malina astrofisikoak
(CNRS Marseilla, Frantzia) Jill Scott Ar-
tists-in-labs enpresako zuzendariak (Zu-
rich, Suitza) eta Santi Erasok (Arteleku,

Donostia) eps,ima.‘rmikidéek ez zuten ar-
tista bat hautatu enpresa zehatz baten-

tzat. «Biedo hiruaukera eman zitzaizkion

enpresa bakoitzari, eta azken aukera en-
presak berak egin zuen», azaldu du Men-
diharatek. «Hori oso garrantzitsua da.
Izan ere, enpresak badaki zer behar duen,
etaepaimhaiak ez du hori beti jakiten.
Dagssier pare bat bidaltzen dizkiogu, eta
enpresak berak aukeratzen ahal dunor
den egokiena bere proiekturakon.

Azkenean, nazioarteko hamabost ar-
tista sei hilabetetez aritu dira elkarlanean
Bizkaiko, Arabako eta Gipuzkoako ha-
mar enpresetako ikerketa, garapen eta
berrikuntza sailetako arduradunekin.
Horrek esan nahi du kasueh erdietan ar-
tistek bikoteka egin dutela lan. Proiek-
tuaren koordinatzailearentzat horrek ga-
rrantzi berezia dauka: «Esan nahi du,
gero eta gehiago, artistek ez dutela baka-
rrik lan egiten, tailerrean, mundutik
aparte. Dagoeneko taldean egiten dute
lan, euren artean, eta, Disonancias-en ka-
suan, enpresa batzuekin edo beste iker-
tzaile batzuekiny,

ARTISTA BEREZIAK. Izan ere, proiek-
tuhonetan biltzen diren hamabost artista
horiek bereziak dira. Ez dira ohikoak,
behintzat: «Oso garrantzitsua da azaltzea
guk artista mota berezi batekin egiten du-
gulalan. Usu, artista hitza entzuten dene-
an, argazkilariak edo margolariak etor-

‘DISONANCIAS’
PROIEKTUAK

DAVID CUARTIELLES (Espainia)
eta BJORN WAHLSTROM (Sue-
dia), Daisalux (Gasteiz): Kode gorria.
Eraikinak husteko si: k eta bi-
zlak salbatzeko ikuspegiak.

ITXASO DIAZ (Bizkaia), Eitb (Do-
nostia): Disonancias
dokumentatzen. |15 artistaetal0 en-
presaren arteko lankidetza disonan-
teel buruzko ikus-entzunezkoa.
YVES DEGOYON (Frantzia) eta
ALEJANDRA PEREZ NUNEZ (Txi-
le), El Correo (Bilba): Nooscopia. In-
formazioaren zarata mailari buruzko
ikerketa. :
SAOIRSE HIGGINS (Irlanda), EUVE
(Gasteiz): Hiri kantuen zerrenda. Kul-
tura museo Ibiltaria, Bilbo.
KADAMBARIBAXI .(Indla) eta MAU-
REEN CONNOR (AEB), Formica
(Bilbo): Formika faltsu erreala. Azale-
ra hibridoentzako agertokiak.
BIRZIKLA (Gipuzkoa), Gailker (Za-
mudio, Bizkaia): 360. Hiri-altzariak
hirl mugikerrentzat.

STEPHANIE DAVIDSON (Kanada),
Grupo Alfa Lan (Eibar, Gipuzkoa):
Hiri burkoak. Gorputzen aztarnak es-
pazio publikoetan. .
FEDERICA MATELLI (Italia) eta EL-
MAR TREFZ (Alemania), Kaiku (Do-
nostia): Jatean hitz egiten da. Kaiku-
ren produktuetan cinarritu dagoen
parte hartzeko instalazioa.

OLGA KISSELEVA (Errusia), Leia
(Gasteiz): Tutor. Sakelako telefono
bidezko ezinduentzako laguntza pro-
grama.

PAULO CORREA DA SILVA (Brasil),
Vicomtech (Donostia): Caracasko
Errege Konpainia Gipuzkoarra kaka-
oaren ibilbidean. Edutainmenteta
errealitate areagotua.

tzen zaizkigu burura. Guk harremaneta-
ko artistak izenekoekin egiten dugu lans.
Artista horiek beste lehentasun edo hel-
buru batzuk izaten dituzte: «Artista ho-
riek, objektu bat ekoitzi baino gehiago,
jendearen artean harreman berriak sortu
nahi dituzte, esperientzia berriak sortu.
Gehienetan, gainera, teknologia berrie-
kin lan egiten duten artistak dira».

Eta, artista bereziak izanik, ostiralean
etalarunbatean Donostiako Tabako Fa-
brikan izango den erakusketa ere berezia
izango da: «Lehenik eta behin, argitu be-
har da Disonancias proiektuaren emai-
tzak ez direla artelanak zentzu klasikoan,
ez direla arte proiektuak, baizik eta proto-
tipoak, enpresa jakin batentzat pentsa-
tualky, ohartarazi du Mendiharatek. «Guk
pentsatzen dugu, artistek horrelako la-
nak egiten badituzte ere, artea egiten du-
tela. Beste arte mota bat. Ez da arte tradi-
zionala, edo museoetan ikustera ohituta
gaudena, baizik prototipoa. Egingo du-
gun erakusketa ez da, beraz, ohiko arte”
eralusketa bat. Proiektu zehatz batzuk
eta horien emaitzak baizilk».

SARERA BEGIRA

www.disonancias.com
Webgune hometan aurkituke duzu
proiektuari buruzko informazio guztia.






